
Brahmakritam Vamana Stotram

ப்³ரஹ்மக்ரு’தம் வாமநஸ்தோத்ரம்

தம் ஜாதமாத்ரம் ப⁴க³வாந்ப்³ரஹ்மா லோகபிதாமஹ: ।
ஜாதகர்மாதி³கா: க்ரு’த்வா க்ரியாஸ்துஷ்டாவ பார்தி²வ ॥ 67॥
ப்³ரஹ்மோவாச -

ஜயாத்³யேஶ ஜயாஜேய ஜய ஸர்வாத்மகாத்மக ।
ஜய ஜந்மஜராபேத ஜயாநந்த ஜயாச்யுத ॥ 68॥
ஜயாஜித ஜயாஶேஷ ஜயாவ்யக்தஸ்தி²தே ஜய ।
பரமார்தா²ர்த²ஸர்வஜ்ஞ ஜ்ஞாநஜ்ஞேயாத்மநி:ஸ்ரு’த ॥ 69॥
ஜயாஶேஷஜக³த்ஸாக்ஷிஞ்ஜய கர்தர்ஜக³த்³கு³ரோ ।
ஜக³தோ ஜக³த³ந்தேऽந்த:ஸ்தி²தௌ பாலயிதா ஜய ॥ 70॥
ஜயாகி²ல ஜயாஶேஷ ஜயாகி²லஹ்ரு’தி³ஸ்தி²த ।
ஜயாதி³மத்⁴யாந்தமய ஸர்வஜ்ஞாநமயோத்தம ॥ 71॥
முமுக்ஷுபி⁴ரநிர்தே³ஶ்ய ஸ்வயந்த்³ரு’ஷ்ட ஜயேஶ்வர ।
யோகி³பி⁴ர்முக்திப²லத³ த³மாதி³கு³ணபூ⁴ஷணை:॥ 72॥
ஜயாதிஸூக்ஷ்ம து³ர்ஜ்ஞேய ஜக³த்ஸ்தூ²ல ஜக³ந்மய ।
ஜய ஸ்தூ²லாதிஸூக்ஷ்ம த்வம் ஜயாதீந்த்³ரிய ஸேந்த்³ரிய ॥ 73॥
ஜய ஸ்வமாயா யோக³ஸ்த² ஶேஷபோ⁴க³ஶயாக்ஷர ।
ஜயைகத³ம்ஷ்ட்ராப்ராந்தாந்த ஸமுத்³த்⁴ரு’தவஸுந்த⁴ர ॥ 74॥
ந்ரு’கேஸரிஞ்ஜயாராதிவக்ஷ:ஸ்த²லவிதா³ரண ।
ஸாம்ப்ரதம் ஜய விஶ்வாத்மந்மாயாவாமந கேஶவ ॥ 75॥
நிஜமாயாபடச்ச²ந்ந ஜக³த்³தா⁴தர்ஜநார்த³ந ।
ஜயாசிந்த்ய ஜயாநேகஸ்வரூபைகவித⁴ ப்ரபோ⁴ ॥ 76॥
வர்த⁴ஸ்வ வர்தி⁴தாநேகவிகாரப்ரக்ரு’தே ஹரே ।
த்வய்யேஷா ஜக³தாமீஶ ஸம்ஸ்தி²தா த⁴ர்மபத்³த⁴தி:॥ 77॥

ந த்வாமஹம் ந சேஶாநோ நேந்த்³ராத்³யாஸ்த்ரித³ஶா ஹரே ।
ஜ்ஞாதுமீஶா ந முநய:ஸநகாத்³யா ந யோகி³ந:॥ 78॥
த்வந்மாயாபடஸம்வீதே ஜக³த்யத்ர ஜக³த்பதே ।
கஸ்த்வாம் வேத்ஸ்யதி ஸர்வேஶம் த்வத்ப்ரஸாத³ம் விநா நர:॥ 79॥
த்வமேவாராதி⁴தோ யஸ்ய ப்ரஸாத³ஸுமுக:² ப்ரபோ⁴ ।
ஸ ஏவ கேவலம் தே³வ வேத்தி த்வாம் நேதரோ ஜந:॥ 80॥
ததீ³ஶ்வரேஶ்வரேஶாந விபோ⁴ வர்த⁴ஸ்வ பா⁴வந ।
ப்ரபா⁴வாயாஸ்ய விஶ்வஸ்ய விஶ்வாத்மந்ப்ரு’து²லோசந ॥ 81॥
இதி விஷ்ணுத⁴ர்மேஷு ஷட்ஸப்ததிதமோऽத்⁴யாயாந்தர்க³தம்

ப்³ரஹ்மக்ரு’தம் வாமநஸ்தோத்ரம் ஸம்பூர்ணம் ।

